პროექტი

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრისა და საქართველოს იუსტიციის მინისტრის ერთობლივი ბრძანება


,,დაბადებისა და გარდაცვალების შესახებ სამედიცინო ცნობის ფორმების, მათი შევსებისა და გაგზავნის, სსიპ – სახელმწიფო სერვისების განვითარების სააგენტოს მონაცემთა ელექტრონული ბაზიდან დაბადებისა და გარდაცვალების შესახებ ინფორმაციის გაცემის წესის დამტკიცების შესახებ” საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრისა და საქართველოს იუსტიციის მინისტრის 2016 წლის 24 აგვისტოს N01-37/ნ-N173 ერთობლივი ბრძანებაში ის ცვლილების შეტანის თაობაზე

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, ვბრძანებ:

მუხლი 1.
 „დაბადებისა და გარდაცვალების შესახებ სამედიცინო ცნობის ფორმების, მათი შევსებისა და გაგზავნის, სსიპ – სახელმწიფო სერვისების განვითარების სააგენტოს მონაცემთა ელექტრონული ბაზიდან დაბადებისა და გარდაცვალების შესახებ ინფორმაციის გაცემის წესის დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრისა და საქართველოს იუსტიციის მინისტრის 2016 წლის 24 აგვისტოს №01-37/ნ – №173 ერთობლივ ბრძანებაში საქართველოს საკანონმდებლო მაცნე (www.matsne.gov.ge; 24/08/2016; სარეგისტრაციო კოდი 470230000.22.035.016402) შეტანილ იქნეს ცვლილება და ბრძანების:

1. პირველი პუნქტის ,,ე“ ქვეპუნქტის შემდეგ დაემატოს ,,ე1“ ქვეპუნქტი შემდეგი რედაქციით:
,,ე1) COVID-19-თან დაკავშირებული სიკვდილის მიზეზების განსაზღვრისა და აღრიცხვის წესები (დანართი N31).	Comment by Gela Chigoshvili: ტერმინი გარდაცვალებით ჰომ არ უნდა ჩანაცვლდეს აღნიშნული? სამედიცინო მიზნებისთვის, რომელიც უფრო თავსებადი და რელევანტურია, ის ტერმინი უნდა იქნეს გამოყენებული.

2. დანართი N31 ჩამოყალიბდეს შემდეგი თანდართული რედაქციით.:
,,31.	COVID-19-თან დაკავშირებული სიკვდილის მიზეზების განსაზღვრის და აღრიცხვის წესები

მუხლი 1. ზოგადი განმარტებები:
ა) COVID-19 გამოწვეული სიკვდილის შემთხვევაში პირველადი მიზეზის შესახებ გადაწყვეტილებას იღებს მკურნალი ექიმი კლინიკური სურათისა და დაავადების მიმდინარეობის ანალიზის საფუძველზე.

ბ) გარდაცვალების შესახებ სამედიცინო ცნობაში სიკვდილის პირველად მიზეზად უნდა განისაზღვროს COVID-19 ყველა იმ შემთხვევაში, როდესაც სიკვდილის დადგომა გამოიწვია ან სავარაუდოდ გამოიწვია აღნიშნულმა ინფექციამ, ან ხელი შეუწყო/დააჩქარა სიკვდილის დადგომა. ასეთ დროს სხვა, ადრე არსებული დაავადებები განიხილება, როგორც COVID-19-ის მიმდინარეობის დამამძიმებელი გარემოება.

გ) COVID-19-ით გარდაცვალების დროს სამედიცინო ცნობის შევსებისას აუცილებელია მაქსიმალურად მეტი დეტალების მითითება, ყველა ცნობილი ინფორმაციის საფუძველზე, როგორც სამედიცინო ისტორიებიდან, ასევე ლაბორატორიული კვლევების შედეგებიდან გამომდინარე.

დ) COVID-19-თვის განკუთვნილი ავადმყოფობათა საერთაშორისო სტატისტიკური კლასიფიკაციის მე-10 გადახედვის (ICD-10) შემდეგი კოდები:

· U07.1 COVID-19 - ვირუსი იდენტიფიცირებულია 
· U07.2 COVID-19 - ვირუსი არ არის იდენტიფიცირებული (კლინიკურად და ეპიდემიოლოგიურად დასმული დიაგნოზი).


მუხლი 2. შევსების წესები:
ა) თუ პათოლოგიური მოვლენების თანმიმდევრობა მკაფიოდ არის განპირობებული COVID-19-ით, ცნობის I ნაწილში, სტრიქონებში ა), ბ), გ), დ), უნდა მიეთითოს COVID-19-ის ყველა გართულება მიზეზ-შედეგობრივი თანმიმდევრობის მიხედვით, კერძოდ:

· პნევმონია - კოდი J12.8 (სხვა ვირუსული პნევმონია);
· მწვავე რესპირატორული დისტრეს სინდრომი - კოდი J80 (მოზრდილთა რესპირაციული დისტრეს-სინდრომი)
· მწვავე ბრონქიტი - კოდები J20.8 (მწვავე ბრონქიტი, გამოწვეული სხვა დაზუსტებული მიკროორგანიზმებით) ან J40 (ბრონქიტი, დაუზუსტებელი როგორც მწვავე ან ქრონიკული)
· ქვედა სასუნთქი გზების ინფექცია ან მწვავე რესპირატორული ინფექცია - კოდები J22 (ქვედა სასუნთქი გზების მწვავე ინფექცია, დაუზუსტებელი). 
· სხვა (ასეთის არსებობის შემთხვევაში).

გარდაცვალების შესახებ სამედიცინო ცნობის შევსებისას დაუშვებელია სიკვდილის მიზეზის მითითება ერთ სტრიქონად, მდგომარეობების ლოგიკური თანმიმდევრობის გარეშე.

სიკვდილის მექანიზმის (სუნთქვის უკმარისობა, გულის გაჩერება, შოკი, სხვა) დეტალური აღწერა არ წარმოადგენს განსაკუთრებულ აუცილებლობას.

ბ) დაუშვებელია ცნობის I ნაწილში ადრე არსებული ქრონიკული დაავადებების მითითება, რომლებიც წარმოადგენენ COVID-19-ის მიმდინარეობის სავარაუდოდ დამამძიმებელ გარემოებებს. ეს დაავადებები (ასეთის არსებობის შემთხვევაში) უნდა ჩაიწეროს ცნობის II ნაწილში.


მუხლი 2. ბრძანება ძალაშია ამოქმედდეს გამოქვეყნებისთანავე.


მინისტრი                                                                                            ე. ტიკარაძე

მინისტრი                                                                                            რ. ბრეგაძე 
განმარტებითი ბარათი
,,დაბადებისა და გარდაცვალების შესახებ სამედიცინო ცნობის ფორმების, მათი შევსებისა და გაგზავნის, სსიპ – სახელმწიფო სერვისების განვითარების სააგენტოს მონაცემთა ელექტრონული ბაზიდან დაბადებისა და გარდაცვალების შესახებ ინფორმაციის გაცემის წესის დამტკიცების შესახებ” საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრისა და საქართველოს იუსტიციის მინისტრის 2016 წლის 24 აგვისტოს N01-37/ნ-N173 ერთობლივი ბრძანების ცვლილების  შეტანის შესახებ
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრისა და საქართველოს იუსტიციის მინისტრის ერთობლივი ბრძანების პროექტზე 
,,დაბადებისა და გარდაცვალების შესახებ სამედიცინო ცნობის ფორმების, მათი შევსებისა და გაგზავნის, სსიპ – სახელმწიფო სერვისების განვითარების სააგენტოს მონაცემთა ელექტრონული ბაზიდან დაბადებისა და გარდაცვალების შესახებ ინფორმაციის გაცემის წესის დამტკიცების შესახებ ბრძანებაში   ცვლილების დამტკიცების ბრძანების პროექტი შემუშავებულია „ახალი კორონავირუსით (SARS-CoV-2) გამოწვეული ინფექციის (COVID-19) შემთხვევათა მართვის კლინიკური ჯგუფის“ რეკომენდაციების საფუძვლზე.
 COVID-19-ით განპირობებული სიკვდილიანობა ერთ-ერთ უმნიშვნელოვანეს და საგულისხმო საკითხს წარმოადგენს მსოფლიო მასშტაბით.  COVID-19-ით განპირობებული სიკვდილიანობის იდენტიფიცირებისა და შეფასებისთვის ქვეყნები განსხვავებულ მიდგომებს მიმართავენ. 
საქართველოში ტერმინალური და მძიმე ქრონიკული დაავადებების მქონე პაციენტებში ლეტალობის აღრიცხვა ხორციელდება ძირითადად COVID-19 კოდის დაფიქსირებით, რაც ხელს უშლის სწორი სტატისტიკის წარმოებას. ასეთ შემთხვევებში, ლეტალობის მიზეზებში COVID-19-ის დაზუსტებით დასახელება შესაძლებელია აუტოფსიის შედეგების მიხედვით, ან, ექიმის კლინიკური გადაწყვეტილებით. რამდენადაც აუტოფსიის ჩატარება უმეტეს შემთხვევაში ტენიკურად ვერ განხორციელდება, მიზანშეწონილია, ლეტალობის დადგენა მოხდეს ექიმის კლინიკური გადაწყვეტილებით.  კერძდ, სტატისტიკური ინფორმაციის წარმოების მეთოდების გაუმჯობესების გზებით, ამ მიზნით  გაიმართა „ახალი კორონავირუსით (SARS-CoV-2) გამოწვეული ინფექციის (COVID-19) შემთხვევათა მართვის კლინიკური ჯგუფის“ შეხვედრა და განხილული იქნა აღნიშნული საკითხი. 
სხდომაზე გამოთქმული მოსაზრებების გათვალისწინებით, მიზანშეწონილად ჩაითვალა, განისაზღვროს გარკვეული რეკომენდაციები COVID-19-თან დაკავშირებული ლეტალობის მიზეზების დაფიქსირებასთან დაკავშირებით, კერძოდ, გარდაცვალების ყველა შემთხვევა, რომელიც დაკავშირებულია COVID-19-თან დაიყოს ორ ჯგუფად:
 
1. შემთხვევები, როდესაც COVID-19 წარმოადგენს სიკვდილის პირველად მიზეზს; 
2. სხვა დაავადებით განპირობებული გარდაცვალების შემთხვევები, როდესაც COVID-19 წარმოადგენს თანმხლებ დაავადებას და არის სიკვდილის გამომწვევი ძირითადი დაავადების დამამძიმებელი  გარემოება. 

 შეიქმნა COVID-19-თან დაკავშირებული სიკვდილის მიზეზების განსაზღვრისა და გარდაცვალების სამედიცინო ცნობის აღრიცხვის წესების გზამკვლევი სადაც ნათლად არის გაწერილი პროცედურები რომლის მიხედვითაც ხდება გარდაცვლილების კლასიფიკაცია, 

ზემოხსენებულიდან გამომდინარე, მომზადდა პროექტი  ,,დაბადებისა და გარდაცვალების შესახებ სამედიცინო ცნობის ფორმების, მათი შევსებისა და გაგზავნის, სსიპ – სახელმწიფო სერვისების განვითარების სააგენტოს მონაცემთა ელექტრონული ბაზიდან დაბადებისა და გარდაცვალების შესახებ ინფორმაციის გაცემის წესის დამტკიცების შესახებ” საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრისა და საქართველოს იუსტიციის მინისტრის 2016 წლის 24 აგვისტოს N01-37/ნ-N173 ერთობლივი ბრძანების ცვლილების თაობაზე, გთხოვთ, თქვენს გადაწყვეტილებას ზემოაღნიშნული პროექტის მიღებასთან დაკავშირებით. 
ბრძანების პროექტის ამოქმედება არ არის დაკავშირებული დამატებით ხარჯებთან ბიუჯეტიდან.
ბრძანების პროექტის ავტორია და წარმდგენია საქართველოს შრომის, ჯანმრთელობისა და სოციალური დაცვის სამინისტრო.


